
FS -  behandling:
Økonomisjef Odd Harald Dommersnes orienterte om saka. 

· Ein prosent auka rente, er fire millionar i auka utgifter for kommunen.
· Gode skatteinntekter, men noko går vekk i utjamning.
· Redusert skattøre gjev lågare inntekter.
· Bassenget Kaland, det er stengt og det vil kosta å ordna dette.
· Problem med maur i bygget i Vestlia.
· Må rekna med større utbetalingar på sosialhjelp.
· Sjukefråvær 13,1 prosent, det er samla for eigenmelding og legemeldt.

Dommersnes gjekk gjennom den detaljerte økonomistatusen.
· Helge Dyrkolbotn (KrF) spurte om konsulentbruk, dette er sagt at skal reduserast. Her svara 

kommunedirektør Bjørnar Fjellhaug at det handlar mellom anna om det er planar og anna der 
kommunen ikkje har eigen kompetanse.

Dommersnes sa at kommunen skal i gang med reforhandling av lån, der ein må venta høgare rente. 
Likevel ser det ut for at det skal gå nokolunde greit med tanke på årsresultatet.
Ordførar Per Lerøy (Ap) sa at det var under 1 prosent arbeidsløyse i juni månad, elleve personar alt i 
alt. God skatteinngang, men må dela på denne med andre kommunar.
Handsaming i formannskapet:
Samrøystes for kommunedirektøren sitt framlegg til vedtak.

FS  vedtak:

Formannskapet tek økonomirapporten til vitande

Saksopplysninger:



Bakgrunn

Kommunedirektøren har ansvaret for å rapportera om den økonomiske situasjonen til politisk nivå. 
Ved utgangen av kvart tertial skal kommunedirektøren leggja fram rapport til kommunestyre, det 
vert rapportert til formannskapet på månadsnivå. Rapporteringa skal ha fokus på å avdekka
eventuelle avvik i høve vedteke årsbudsjett, tiltak for å oppnå balanse, prognose for året, utviklinga 
innanfor tenesteområda, oppnådde resultat/målsettingar og status på eventuelle politiske vedtak. 
Dersom det er endringar i budsjettet, skal dette også leggast fram til behandling i tertialrapport.     

Vurdering

Samla tal for kommunen

Vi har hittil i år hatt ei god utvikling på inntektssida, auka skatteinntekter, rammetilskott, og større 
refusjonar på sjukeløn enn kva som var budsjettert.  På kostnadssida er det negative avvik på 
sjukeløn, overtid og bruk av vikarar, ein kjem ikkje utanom at både rentekostnader og 
straumkostnadane har auka monaleg. Det er monaleg usikkerheit knyt  til utviklinga på rente og 
straum som gjer at ein må utvisa nøysemd når det gjeld å ta på seg nye kostnader utover budsjett. 

Rekneskapen for våre ulike einingar

Forvaltning og Service

Usikkerheita innan denne sektoren er knyta til kostnader som gjeld vedlikehald av bygg, vegar, kaiar 
og ikkje minst symjebassenget vårt som har behov for teknisk oppgradering. Sidan kostnadane til 



straum vert ført på denne sektoren så kan ein sjå for seg at avviket mellom budsjett og rekneskap vil 
auka utover hausten 2022.

Oppvekst og Kultur

Oppvekst og kultur har gode tal for dei  7 fyrste månadene i år. Tala vil verta endra utover hausten 
grunna tilhøvet mellom budsjett/rekneskap og ulike tilskott. Ein skal særleg væra observant på 
avviket innan barnevern som skyldast at vi pr. dato ikkje har born i institusjon som  kommunen 
betaler for.

Helse, omsorg og frivilligheit

Avviket innan denne sektoren er i stor mon knyt til helseavdelinga og gjeld rapport frå PWC, 



kostnader ved å rekruttere legar, kjøp av nytt utstyr og kjøp av utstyr tilhøyrande privat 
fysioterapeut.  Alle desse kostnadane er eingongskostnader og vil ikkje auka utover hausten. Avviket 
innan arbeid og inkludering skyldast bruk av overtid/vikarar grunna vanskar med å rekruttere faste 
tilsette  med rett kompetanse.

Sjukefråvær

Vi har eit sjukefråvær på 13,1 % hittil i 2022, talet er delvis påverka av Covid 19 pandemien kor ein 
dei fyrste månadene hadde eit særs høgt fråvær. Sjølv om mykje kan forklarast med Covid så kjem 
ein ikkje utanom at vi nå må iverksette eit større arbeid knyta til landstidsfråvær. Det kjem difor til å 
bli sett ned ei arbeidsgruppe med deltaking frå dei tilsette, tillitsvalte og arbeidsgjevar som får som 
mandat å sjå nærare på dei einingane som har eit stort tal med tilsette med langtidsfråvær.

Konklusjon 

Økonomirapporten er basert på den kunnskapen ein hadde når ein avslutta rekneskapen for juli 
månad. Ut frå denne kunnskapen er der ingen forhold av slik størrelse at kommunen kjem til å få 
meirforbruk i høve til budsjett. Det er viktig å komma i hug at prisutviklinga innan straummarknaden 
og renteutviklinga samla kan påverka resultat i negativ lei. Kommunedirektøren vil difor rå til at det 
ikkje vert iverksett større budsjettendringar som aukar kostnadane utover det som er heilt naudsynt 
for å sikre drifta og ivareta kommunen sine verdiar innan infrastruktur som vegar, bygg og kaiar.


